
  

 

   

 

НАУКА, НОВЫЕ ТЕХНОЛОГИИ И ИННОВАЦИИ КЫРГЫЗСТАНА, № 9, 2020 

  

235 

    

 

 

 

DOI:10.26104/NNTIK.2019.45.557 

Атамбаева У.Ж. 

ОШ  МАМЛЕКЕТТИК  ПЕДАГОГИКАЛЫК  ИНСТИТУТУНУН 

ИШМЕРДҮҮЛҮГҮНӨ  ӨБӨЛГӨ ТҮЗГӨН  РАСМИЙ  ДОКУМЕНТТЕР 

Атамбаева У.Ж. 

ОФИЦИАЛЬНЫЕ ДОКУМЕНТЫ СПОСОБСТВУЮЩИЕ  ДЕЯТЕЛЬНОСТИ  

ОШСКОГО ГОСУДАРСТВЕННОГО ПЕДАГОГИЧЕСКОГО ИНСТИТУТ 

U.J. Atambaeva 

OFFICIAL DOCUMENTS PROMOTING THE ACTIVITIES  

OF THE OSH STATE PEDAGOGICAL INSTITUTE 

 УДК: 9.93  

Макалада Ош мамлекеттик педагогикалык институ-

тунун түзүлүүсүнө жана өнүгүүсүнө негиз болгон расмий 

Москванын, Фрунзенин борбордук бийликтери, министр-

ликтер, партиялык уюмдары тарабынан чыгарылган че-

чимдер, токтомдор ж.б. документтер тууралуу маселе кө-

төрүлгөн. Алар Кеңеш доорундагы СССР министрлер Кеңе-

шинин, Кыргыз ССРинин министрлер Кеңешинин, республи-

калык Агартуу министрлигинин, Кыргызстан Компартия-

сынын Борбордук Комитетинин Ош мамлекеттик педа-

гогикалык институтуна тиешелүү болгон, анын кайра тү-

зүлүшүнө, өсүп-өнүгүүсүнө, МТБ чыңдалышына, студент-

тердин контингентинин көбөйүшүнө, алардын жашоо ти-

ричилигине шарт түзгөн атайын токтомдору, буйрукта-

ры, чечимдери. Макалада камтылган  токтомдордун неги-

зинде Ош мамлекеттик педагогикалык институту түзү-

лүп, анын статусу аныкталып, окуу жайдын студентте-

ринин контингенти такталган. Ошол документтерге 

ылайык, жаңы уюшулган Ош педагогикалык институтунун 

курамында 5 факультет 8 адистик өз ишин баштаган. 

ОшМПИнин өнүгүүсүндөгү өзгөчө маанилүү документ, 

1959-жылдын август айынан баштап ОшМПИ 1-катего-

риядагы жогорку окуу жай болуп калгандыгын тастыкта-

ган тиешелүү токтом. Макалада иликтөөгө алынган рас-

мий документтер ОшМПИ ар тараптуу өсүп-өнүгүүсүнө 

өбөлгө түзгөн, анын нормативдик-мыйзамдык негизи болуп 

эсептелет. 

Негизги сөздөр: Ош, педагогикалык институт, Мос-

ква, Фрунзе, министрлер Кеңеши, Агартуу министрлиги, 

токтом, буйрук, 1-категория, жогорку окуу жай. 

Рассматривается официальные документы, являю-

щиеся основой создания и развития Ошского государстен-

ного педагогического институтуа. Это постановления, 

приказы, распоряжения и другие официальные документы 

Совета министров СССР, Совета министров Кыргызской 

ССР, постановления ЦК КП Кыргызстана, приказы и 

распоряжения министерства Просвещения Кыргызской 

ССР.  Именно эти официальные документы властей созда-

ли все условия для преобразования в педагогического инсти-

тута, определении статуса учебного заведения, становле-

ния и развития МТБ,  улучшения качественного состава 

ППС, увеличения контингента студентов, особенно пред-

ставителей титульных наций,. Согласно официальным ре-

шениям властных структур, вновь преобразованный 

ОшГПИ начал свою деятельность в составе 5 факульте-

тов и 8 специальностей. И еще один, весьма значимый офи-

циальный документ, позволил институту прдолжить свою 

деятельность, начиная с августа 1959 года, в качестве 

высшего учебног заведения 1-й категории. Таки образом, в 

статье изучено нормативно-правовые документы офи-

циальных властей, позволяющие вести деятельность  

ОГПИ, в изучаемого нами периода. 

Ключевые слова:  Ош, педагогический институт, Мос-

ква, Фрунзе, Совет министров, министерство Просвеще-

ния, постановления, приказы, распоряжения, 1-я катего-

рия, высшее учебное заведение. 

The official documents that are the basis for the creation 

and development of the Osh State Pedagogical Institute are con-

sidered. These are resolutions, orders, orders and other official 

documents of the Council of Ministers of the USSR, the Council 

of Ministers of the Kyrgyz SSR, resolutions of the Central 

Committee of the Communist Party of Kyrgyzstan, orders and 

orders of the Ministry of Education of the Kyrgyz SSR. It was 

these official documents of the authorities that created all the 

conditions for the transformation into a pedagogical institute, 

determining the status of the educational institution, the forma-

tion and development of the MTB, improving the quality of the 

teaching staff, increasing the number of students, especially re-

presentatives of the titular nations. According to the official 

decisions of the authorities, the newly transformed OsGPI began 

its activity as a part of 5 faculties and 8 specialties. And another, 

very significant official document, allowed the institute to 

continue its activities, starting in August 1959, as a higher edu-

cational institution of the 1st category. Thus, the article exami-

nes the regulatory and legal documents of the official authorities 

that allow us to conduct the activities of the OGPI in the period 

we are studying. 

Key words: Osh, Pedagogical Institute, Moscow, Frunze, 

Council of Ministers, Ministry of Education, resolutions, orders, 

orders, 1st category, higher educational institution. 

Мурдагы Ош мамлекеттик мугалимдер институ-

тун Ош мамлекеттик педагогикалык институту ката-

ры кайра өзгөртүү маселеси республикалык эмес, 

союздук деңгээлде каралып, чечим жогорку бийлик 

даражасында кабыл алынганын баса белгилөө абзел. 

Сөзүбүз курук болбосун үчүн ОшМПИ болуп түзү-

лүүсү тууралуу расмий документтерди оригиналда 

жана расмий тилде толук келтирели. Документ ошол 

мезгилдин талабына жана тартибине ылайык алгач 

Москвада СССРдин Министрлер Кеңеши жана анын 

төрагасы И.В. Сталин тарабынан чечилгендигин да 

тастыктайт. Демек расмий документ оригиналда тө-

мөндөгүчө: 

 

ПОСТАНОВЛЕНИЕ 

от 12 мая 1951 г., № 1759Москва, Кремль 

     Реорганизовать с 1 августа 1951 года Ошский учительский институт в Ошский педагогический институт в составе следую-

щих факультетов: языков и литературы, физико-математический, биологический, иностранных языков и факультет физиче-

ского воспитания с контингентом приема на 1 курс в 1951 году 250 человек. 

ПредседательСовета Министров Союза ССР И.В. Сталин Управляющий делами Совета Министров СССР 

М.Помазнев [1]. 

 

Аталган документ эки жактуу сезим калтырат. 

Биринчиси, чет жакадагы улуттук республиканын 

аймактык окуу жайын ачуу маселеси, ошол кездеги 

дүйнөнү дүңгүрөтүп турган СССРдин Министрлер 

Кеңешинин атайын токтому жана даңазалуу, жеке ин-

сандык сапаты толгон-токой талаш тартышты жарат-

кан И.В. Сталиндин колу менен тастыкталып ачылып 

олтурушу. Экинчиси, ошол эле кезде мындай чечим-

дин чыгышы Москвадан миңдеген километр алыста-

гы Ош шаары, шаардын жана областтын калкы үчүн 

зор сыймык болгону талашсыз. Үчүнчүсү, бул доку-

мент ошол кездеги республикалык жетекчиликтин өз 

алдынча бир да маселени, анын ичинде республика-

нын элет жерине жаңы окуу жайды да Москвасыз  че-

че да, ача да албастыгын айгинелеп турат. 

Баса белгилей кетчү дагы бир жагдай, жогоруда-

гы СССР Министрлер Кеңешинин токтому чыккан-

дан көп өтпөй, ошол эле СССР Министрлер Кеңеши-

нин дагы бир токтому 1951-жылдын 24-майында чык-

кан. Токтом расмий тилде төмөнкүдөй болгон:

 

ПОСТАНОВЛЕНИЕ 

Совета Министров СССР 

Об организации Киргизского государственного университета, Ошского педагогического и Нарынского учительского 

институтов 

от 24 мая 1951 г.                                  Москва, Кремль. 

 

Совет Министров СССР постановляет: 

 … 2. Обьязать Совет Министров Киргизской 

ССР передать Киргизскому государственному уни-

верситету по состоянию на 1 июня 1959 г. учебные 

здания, общежития, а также инвентарь и оборудова-

ние Киргизского педагогического института за ис-

ключением инвентаря и оборудования, необходимого 

для развертывания учебной работы 1-курса вновь ор-

ганизуемого Ошского педагогического института. 

… 4. Реорганизовать с 1 августа 1951 г. Ошский 

учительский институт в Ошский педагогический инс-

титут в составе следующих факультетов: языка и ли-

тературы, физико-математический, биологический, 

иностранных языков и факультет физического воспи-

тания с контингентом приема студентов на 1 курс в 

1951 г. 250 человек. 

… 7. Обязать Совет министров Киргизской ССР 

произвести выпуск студентов 2 курса Ошского учи-

тельского института по учебному плану учительских 

институтов.  

8. Отнести Киргизский государственный универ-

ситет высшим учебным заведениям 1-й категории и 

Ошский педагогический институт высшим учебным 

заведениям 2-й категории. 

… 11. Увеличить Совету Министров Киргизской 

ССР на 1 млн. руб. обьем капитальных работ на при-

обретение учебного и хозяйственного оборудования 

для Ошского педагогического института за счет эко-

номии по бюджетам Киргизской ССР на 1951 г. 

12. Обязать Совету Министров Киргизской ССР 

приступить в 1951 г. к проектированию в пределах 

плана работ проектных организаций Совета Минист-

ров Киргизской ССР, а в 1952 г. к строительству учеб-

ного корпуса и общежития Ошского педагогического 

института/ [2] 

Баамдап көрсөк Москванын токтому 1951-жыл-

дын 12 майында чыкса, Кыргыз ССРинин жетекчили-

гинин тиешелүү токтому бир жарым айдан кийин, 

ошол эле 1951-жылдын 26-июнунда чыккан.

  

ПОСТАНОВЛЕНИЕ 

Совета Министров Киргизской ССР и ЦК (б) Киргизии                                                        от 26 июня 1951 г.                

     В соответствии с постановлением Совета Министров Союза СССР от 24 мая 1951 года реорганизовать с 1 августа 1951 

года Ошский учительский институт в Ошский педагогический институт в составе следующих факультетов: языка и лите-

ратуры, физико-математический, биологический, иностранных языков и факультет физического воспитания и спорта. 

ПредседательСовета Министров Киргизской ССР                А. Суйеркулов 

Секретарь ЦК КП (б) Киргизии                       И. Раззаков [3] 

 

Ошентип 1951-жылдын 1-августунан баштап 

мурдагы Ош мамлекеттик мугалимдер институту Ош 

мамлекеттик педагогикалык институту болуп кайра-

дан түзүлүп өз ишин баштаган. Жаңыдан түзүлгөн 

ОшМПИ мурдагы мугалимдер институтунун 5 фа-

культетинин - тил жана адабият, физико-математика, 

биология, чет тилдер жана дене тарбия факультети-

нин негизинде өз ишин баштаган. Окуу жайдын би-

ринчи окуу жылынын биринчи курсуна 250 студент 

кабыл алуу пландаштырылган. Ал эми мурдагы муга-

лимдер институтунун 2-курсунун студенттерине 

ошол мугалимдер институтунун окуу планы  боюнча 

аяктоосу каралган [4]. 

Жогоруда аталган токтомдордун негизинде Ош 

мамлекеттик педагогикалык институту түзүлүп, анын 

статусу аныкталып, окуу жайдын 1-курсуна кабыл 

алуу контингенти такталган. Ошентип жогорудагы 

СССР Министрлер Кеңешинин жана Кыргыз ССРи-

нин Министрлер Кеңешинин токтомуна ылайык, жа-

ңы уюшулган Ош педагогикалык институтунун кура-

мында 5 факультет 8 адистик боюнча: тил жана ада-

бият (орус тили жана адабияты, кыргыз тили жана 

адабияты), физика-математика, биология, табият-таа-

нуу жана география, чет тилдер (англис тили) жана 

дене тарбия факультети болуп өз ишин баштаган. 

ОшМУнун экинчи баскычы болгон ОшМПИ би-

ринчи – 1951-1952-окуу жылын 32 тайпадагы 425 сту-

дент [5] менен 5 факультетте: физика-математика, 

биология, тилдер жана адабият, чет тилдер, дене тар-

бия жана спорт факультети [6] менен баштап, алар-

дын окуу жараянын камсыз кылган 12 кафедранын 

41,5 штаттык  бирдиктеги ОПК ишке ашырган [7]. 

Пединституттун алгачкы аудиториялык фонду 10 

аудитория болуп, сабактар 2 сменада окутулган [8]. 

ОшМПИ тарыхын толуктаган дагы бир расмий 

документ 1954-жылдын 20-февралында кабыл алын-

ган Кыргыз ССРинин Агартуу министрлигинин «Ош 

педагогикалык институтунун окуу тарбиялык 

иштеринин абалы жөнүндөгү» токтому болгон. 

Аталган токтомдо ОшМПИнин окуу-тарбиялык иш-

теринин абалы ар тараптан иликтенип, студенттер 

арасында окуу-тарбиялык иштердин ийгиликтери, 

илимий-изилдөө иштеринин жана ОПК квалифика-

циясын жогорулатуу маселелери талдоого алынган. 

Ошол эле кезде ОшМПИнин  окуу-тарбиялык иште-

риндеги олуттуу кемчилдиктер аныкталган. Алардын 

негизгилери: 

 институттун дирекциясы, деканаттары жана ка-

федра башчылары сабактардын – лекциялык, се-

минардык жана практикалык сабактардын сапат-

тарына жетишсиз көңүл бурганы, ар тараптуу кө-

зөмөлгө албаганы; 

 Институттун жетекчилери – кафедра башчылары, 

декандар, ректорат студенттерге өтүлгөн сабак-

тарга катышышпагандыгы, алардын сапатын ка-

федраларда талкуулабагандыгы көрсөтүлгөн; 

 сабактардын идеялык-теориялык деңгээлиин тө-

мөндүгү баса белгиленген; 

 кээ бир учурда окуу материалдарын вулгаризация-

лоо жана антиилимий  нукта студенттерге жеткир-

ген фактылар айтылган; 

 Бир катар окутуучулар сабактарына чыгармачы-

лык менен мамиле кылбагандыгы, кошумча мате-

риалдарды колдонбогондугу, студенттердин кы-

зыгуусун канааттандырбаганы токтомдо көрсө-

түлгөн; 

 ОшМПИ маркисизм-ленинизм жана педагогика 

кафедралары институтта негизги ролду ойно-

богону баса белгиленген; 

Натыйжада институттун директору Ф.И. Поло-

виковго окуу-тарбия иштериндеги кемчилдиктерди 

тезинен жою, кафедра башчыларына сабактарды оку-

туунун идеялык-териялык сапатын жогорулатуу, сту-

денттердин илимий-изилдөө иштерин туура жолго 

коюга, аларды өз алдынча иштөөгө үйрөтү, аталган 

токтомду жана тиешелүү буйрукту ОшМПИ ОПК 

жана Окумуштуулар Кеңешине толук милдеттенди-

рилген [9]/ 

Дагы бир маанилү расмий документ Кыргыз 

ССРинин Агартуу министрлигинин 1954-жылдын 27-

февралындагы «Педагогикалык жогорку окуу жай-

ларда 1953-жылы илимий-изилдөө иштеринин 

пландарынын аткарылышы жөнүндөгү»  №14/1 

буйругу болгон. Анда илимий-изилдөө педагогика-

лык жогорку окуу жайлардагы илимий-изилдөө иште-

ринин абалы, ийгиликтери жана кемчилдиктери 

тууралуу айтылган. ОшМПИде башка окуу жайлар-

дай эле илимий изилдөө иштеринин абалы жетишсиз 

деңгээлде экендиги,  илимий темалардын кайталаны-

шы, ОПК илимий изилдөө темаларынын коомдун, 

турмуштун талаптарына дал келбестиги, дирекция, 

Окумуштуулар Кеңеши илимий изилдөө иштерине 

жетишсиз көзөмөл жүргүзгөнү, институттагы илимий 

иштердеги жетишкендиктер кеңири пропагандалан-

багандыгы, баса блгиленген. Жогорудагыларды эске 

алуу менен баардык педагогикалык институттардын, 

анын ичинде ОшМПИ дирекциясына кыска мөөнөттө 

кемчилдиктерди жою, илимий изилдөө иштердин са-

патын жогорулатуу, аларга туруктуу көзөмөлдү кам-

сыз кылуу милдеттендирилген [10]. 

Ош мамлекеттик педагогикалык институтунун 

педагогикалык билим берүү жаатында адистерди да-

ярдоо тарыхында өзгөчө рол ойногон дагы бир рас-

мий документти айтпай кетүгө болбойт. Чындыгында 

эле бул документ ОшМПИнин тарыхындагы абдан 

маанилүү кадамга өбөлгө түзгөн. Аталган документ 

Кыргыз ССРинин Министрлер Кеңешинин 1956-

жылдын 28-июлундагы №341 токтомуна шайкеш 

Кыргыз ССРинин Агартуу министрлигинин 1956-

жылдын 7-августундагы №54/1 буйругуна  ылайык 

Ош мамлекеттик педагогикалык институтунда 1956-

57-окуу жылдын 1-январынан баштап сырттан окуу 

бөлүмүн ачуу чечими кабыл алынган [11]. Сырттан 

окуу бөлүмү ОшМПИнин физика-математика, биоло-

гия, орус тили жана адабияты, чет тилдер, кыргыз ти-

ли жана адабияты  факультеттеринде ачылган [12]. 

Кыргызстандын түштүк чөлкөмүн педагогикалык 

адистер менен камсыз кылууга, институттун алдында 

сырттан оуу бөлүмүнүн ачылышы чоң түрткү болгону 

талашсыз өрүнүш. 

1956-жылдын 18-августундагы СССР Министр-

лер Кеңешинин №1163 токтомунун жана Кыргыз 

ССРинин Министрлер Кеңешинин  ошол эле жылдын 

19-сентябрындагы №436-буйругунун, ошондой эле 

Кыргыз ССРинин Агартуу министрлигинин жогору-

дагыларга шайкеш буйругунун негизинде Кыргыз 

кыз-келиндер педагогикалык институту, Пржевальск 

педагогикалык институту жана Ош мамлекеттик пе-

дагогикалык институту кеңири профилдеги, сапаттуу 

профессионалдык билим алган, мектептердин 5-10-

класстарынын мугалимдерин даярдоочу институт ка-

тары 1956-жылдын 1-сентябрынан баштап 5 жыл-

дык окуу мөөнөтүнө өткөн [13]. Бул калыптанып келе 

жаткан Ош мамлекеттик педагогиалык институт үчүн 

зор ийгилик жана жетишкендик болгону талашсыз.  

Ош мамлекеттик педагогикалык институттун та-

рыхында зор роль ойногон дагы бир расмий документ 

болгон. Ал 1957-жылы ноябрь айында кабыл алынган 

Кыргызстан КП БК жана Кыргыз ССРини Министр-

лер Кеңешинин «Кыргыз ССРинин жогорку жана 

атайын орто окуу жайларынын окуу-материал-

дык базасын жакшыртуу жөнүндөгү» токтому бол-

гон. Дал ошол токтомго ылайык, азыркы даңазалуу 

ОшМУнун башкы имараты 1957-жылы курула баш-

тап 1961-жылы ишке киргизилген. Ошол эле токтом-

дун негизинде, 1951-жылдын 29-ноябрындагы Кыр-

гыз ССРинин Агартуу министрлигинин коллегиясы-

нын чечимине жана Республикалык мамлекеттик дол-

борлоо институтунун натыйжалуу иш аракеттеринин 

негизинде Ош педагогикалык институтуна 500 орун-

дук студенттик жатакана куруу маселеси каралып, 

турмушка ашырылган [14]. 

ОшМПИнин өнүгүүсүндөгү дагы бир маанилүү 

документ Кыргызстан КП БК жана Кыргыз ССРинин 

Министрлер Кеңешинин 1959-жылдын август айында 

чыккан «Кыргыз ССРинин жогорку жана атайын 

орто окуу жайлар тармагын бирдей тартипке кел-

тирүү чаралар жөнүндөгү» токтому болгон. Ушул 

токтомго байланыштуу, ача пикуир туудурган дагы 

бир маселе келип чыгууда. Аталган токтомдун биз 

үчүн маанилүү жагы, 1951-жылдагы жогоруда атал-

ган токтомдо көрсөтүлгөн ОшМПИ 2-категориядагы 

окуу жай деген чечимин жокко чыгарып, кыска мөө-

нөттө жетишкен ийгиликтерин жана келечектеги 

перспективаларын эске алуу менен ОшМПИ 1-кате-

гориядагы жогорку окуу жай болуп калган. Бул маа-

лыматты биз тарых илимдеринин доктору, профессор 

Т.К.Кененсариевдин эмгегинен таптык [15]. Бирок 

аталган окуяны чагылдырган дагы бир кайчылаш маа-

лымат бар. Ал жооптуу редактору Т.Жумабаева бол-

гон «Ош мамлекеттик университети өнүгү жолунда” 

(1951-2012-жылдар аралыгында. - Ош, 2012) аттуу 

жыйнакта Кыргыз  ССРинин Билим берү жана илим 

министрлигинин 1978-жылдын 30-августунун №471-

буйругуна ылайык Ош мамлекеттик педагогикалык 

институтуна 1-категория ыйгарылган деп белгиленет 

[16]. Биздин изилдөөбүздөгү кээ бир архивдик до-

кументтерде ОшМПИнин 1-категориядагы жогорку 

окуу жай  статусуна ээ болуусу 1978-жылга туура ке-

лет. Бул тарыхый тактоо болду. Кандай болгондо да 

жогорку окуу жай катары ОшМПИ 2-категориядан 1-

категориядагы окуу жайга көтөрүл-гөнүн зор ийгилик 

катары баалоого болот [17]. Мындай расмий баа бе-

рүү ошол учурдагы ОМПИнин беделин республика-

дагы ЖОЖдор арасында көтөрүү, анын сапаттуу пе-

дагогикалык адистерди даярдоого кошкон салымына 

берилген баа деп түшүнсө болот. Бир жагынан окуу 

жайдын аброю, бедели жана ооматы жогоруласа, 

экинчи жагынан, мындай чечим ОшМПИнин респуб-

ликабыздын жогорку окуу жайларынын арасындагы 

аброюн дагы көтөрүп, анын өлкө үчүн жогорку квали-

фикациядагы адистерди сапаттуу даярдоого кошкон 

салымын баса белгиледи десек болот. 

